
				இப்பக்கம் மெய்ப்பு பார்க்கப்படவில்லை
200 நினைவு அலைகள்

மறக்க முடியாதவர். அவர் திறமையான தலைமையாசிரியர் : பலருடைய நம்பிக்கைக்கும் உரியவர்; இனிமையாகப் பழகக்கூடியவர்; எனக்கு உற்ற நண்பர்களில் ஒருவர்.

போர் ஆதரவுப் பணியிலும், சர் மெவரல் ஸ்டேதம் நினைவு நிதி திரட்டுவதிலும் எனக்குத் துணை நின்றவர். அவர் ஒய்வு பெற்றபின், சென்னை நகரில் பல்லாண்டு வாழ்ந்து வந்தார்; முதுமையிலும் ஆண்டுக்கு ஒரு முறையாகிலும் - பெரும்பாலும் ஆண்டின் முதல்நாள் - என் இல்லம் வந்து, என்னை வாழ்த்தி விட்டுப் போவார்.

அந்த அன்பர் மறைந்தபோது எனக்குத் தகவல் கிடைக்கவில்லை. நான் அவருக்கு இறுதி வணக்கம் செய்யும் வாய்ப்பினை இழந்துவிட்டேன்.

மாணிக்கம் பிள்ளை

திரு. மாணிக்கம் பிள்ளை என்பவர் சேலம் நகர் மன்ற உயர்நிலைப் பள்ளியின் தலைமை ஆசிரியர் தமது சொந்தச் செலவில் கல்வி பற்றி உயர் பயிற்சி பெற இங்கிலாந்திற்குச் சென்றார்.

ஆனால், தட்பவெப்ப நிலை அவருடைய உடலுக்கு ஒத்து வரவில்லை; பாதியில் திரும்பிவிட்டார். இவரும் வாழ்நாள் முழுவதும் என்னிடம் பற்று உடையவராக இருந்தார்.

சேலம் நினைவுகள்

ஏற்காட்டில் மாண்ட்போர்டு உயர்நிலைப் பள்ளி என்ற பெயரில் ஒரு கல்வி நிலையம் இயங்கி வருகிறது.

ஆங்கிலோ இந்தியப் பள்ளி முறை'யில் இயங்கும் அது உறையுள் பள்ளியாகும். அதில் செல்வர்களின் பிள்ளைகளே படிக்க இயலும்.

நான் சேலத்தில் இருந்தபோது, சர். பி.டி. இராசனின் மகன்களாகிய கமலத் தியாகராசன், பழனிவேலு ராசன் ஆகிய இருவரும் அப் பள்ளியில் படித்துக் கொண்டிருந்தார்கள். அவர்களுக்குப் பன்னிரண்டு. பத்து வயதிருக்கலாம்.

அவர்கள் வார விடுமுறையின்போது சேலம் வருவார்கள்; எங்கள் வீட்டில் தங்குவார்கள். திங்கட்கிழமை பொழுது விடியப் புறப்படும் பேருந்துவில் ஏற்காட்டிற்குப் போவார்கள். அவர்கள் வருகை எங்களுக்கு மகிழ்வூட்டும்.

சேலம் கல்வித் துறையில், எழுத்தர்களாகப் பணிபுரிந்த சிலயை மறக்க முடியவில்லை. திருவாளர்கள் செல்லப்பன், மாணிக்கம், பால

